
Papamurtirproktam Shivavidyamahimavarnanam

పాపమూర్తిర్ప్రోక్తం  శివవిద్యామహిమావర్ణనమ్

శైవవిద్యాదీక్షితోఽయం  అత్ర తత్పాపసాధనమ్ ।
యస్యాస్తి శైవవిద్యాయాం  బుద్ధిః  సోఽపి మహాన్ ఖలు ॥౮౭॥
తత్ర నిష్ఠురముక్త్వాన్తే   నరకం యాతి సర్వథా ।
అజ్ఞానేన  ప్రమాదాద్వా  ప్రసఙ్గాద్వా   కదాచన ॥౮౮॥
శివజ్ఞానాన్వితం  దృష్ట్వా  న నమేద్యః స పాపధీః ।
శైవవిద్యాదూపకానాం  నరకే వసతిః ఖలు ॥౮౯॥
అతః పరం త్వయాఽప్యాశు గన్తవ్యం నరకే ధ్రువమ్  ।
శైవదీక్షాపూతదేహః  పుణ్యపుఞ్జ ఇతి స్మృతః ॥౯౦॥
తత్ర నిష్ఠురముక్త్వాఽన్తే యాన్త్యేవ నరకం ధ్రువమ్  ।
విభూతిధారణే భక్తిః శఙ్కరే శాఙ్కరేఽపి వా ॥౯౧॥
యస్య స్యాత్ స తు ముక్తః స్యాత్ అన్యస్య తు న సా ఖలు ।
భస్మధారణపూతాత్మా యః పూతః శివవిద్యయా ॥౯౨॥
స ఏవ తావదుష్కృష్టః  తత్రేష్టం   చేష్టభాషణమ్  ।
శివవిద్యాదీక్షితేషు వినయేనానువర్తనమ్ ॥౯౩॥
సర్వపాపవినాశాయ సద్య ఏవ ప్రజాయతే  ।
శివవిద్యామణిః కణ్ఠే యదా యస్యాధితిష్ఠతి  ॥౯౪॥
తదా తద్వశమాయాన్తి సర్వే బ్రహ్మాదయః  సురాః ।
కల్పాన్తవహ్నిరూపస్య బాలస్యాస్యాధునా మయా ॥౯౫॥
తేజో న సహ్యతే సోఢుం నిష్ఠురోక్తిస్తు  దూరతః ।
యస్తు స్వాపేక్షయా నీచః తత్ర నిష్ఠురభాషణమ్  ॥౯౬॥
కదాచిదుచితం తత్రాప్యుచితం  తత్ కథం సదా ।
స్వాధీనాం రసనాం ప్రాప్య  నిష్ఠురం  యో వదిష్యతి ॥౯౭॥
స నారకీతి విజ్ఞేయో  యతస్తత్ పాపసాధనమ్ ।

పాపమూర్తిర్ప్రోక్తం  శివవిద్యామహిమావర్ణనమ్

శివనామోచ్చారణాయ సృష్టా జిహ్వా విశేషతః ॥౯౮॥
తతస్తయా నిష్ఠురోక్తిః  న యుక్తా దేహినాం ఖలు ।
మధురాన్మధురం మనోహరం సుకరం శఙ్కరనామ కేవలమ్ ।
వదతి శ్రుతిభూతిపావనో  మధురాస్వాదనలోలజిహ్వయా ॥౯౯॥
మధురోక్తిభిరేవ తోషణం మధురాలాపసుధారసజ్ఞయా  ।
అనయా ఖలు జిహ్వయాముహుః శివనామామృతపానమీప్సితమ్ ॥ ౧౦౦॥
ఆరోగ్యం పరమాయురుత్తమమతిః సౌభాగ్యవృద్విర్యశః
శ్రేయో  రూపముదారతా రతిసుఖం సన్తానవృద్ధిర్మహః  ।
కాన్తిః శౌర్యమపారశత్రువిజయో  విద్యాఽపి సమ్ప్రాప్యతే
నిత్యం శఙ్కరపూజయా శివమహావిద్యావతా సర్వథా ॥ ౧౦౧॥
॥ ఇతి శివరహస్యాన్తర్గతే  పాపమూర్తిర్ప్రోక్తం  శివవిద్యామహిమావర్ణనం  సమ్పూర్ణమ్  ॥
-॥ శ్రీశివరహస్యమ్  ।హరాఖ్యః తృతీయాంశః । ఉత్తరార్ధమ్  । అధ్యాయః ౬ -

నారదాత్ రాజబాలస్య శివవిద్యోపదేశమహిమవర్ణనమ్  ।౮౭-౧౦౧॥

